ՏԵՂԵԿԱՆՔ - ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ՆՊԱՏԱԿԱՅԻՆ ՀԱՏԿԱՑՈՒՄՆԵՐ (ՍՈՒԲՎԵՆՑԻԱՆԵՐ) ՍՏԱՆԱԼՈՒ, 2026 ԹՎԱԿԱՆԻ ԾՐԱԳՐԱՅԻՆ ՀԱՅՏԵՐԸ ՀԱՍՏԱՏԵԼՈՒ, 31.03.2026թ․ ԹԻՎ 43-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
Թալին համայնքի ավագանու քննարկմանը ներկայացվող «Հայաստանի Հանրապետության պետական բյուջեից նպատակային հատկացումներ (սուբվենցիաներ) ստանալու 2026 թվականի ծրագրային հայտերը հաստատելու, 31.03.2026թ․ թիվ 43-Ա որոշման մեջ փոփոխություններ և լրացումներ կատարելու մասին»  որոշման  նախագիծը մշակվել է «Նորմատիվ իրավական ակտերի մասին» ՀՀ օրենքի 33-րդ և 34-րդ հոդվածներով սահմանված կարգավորումների համատեքստում, հիմք ընդունելով համայնքի ղեկավարի առաջարկությունը։
Իրավական ակտի ընդունման նպատակը և կարգավորման անհրաժեշտությունը.                          Սույն իրավական ակտի ընդունման նպատակն է կատարել փոփոխություն Թալին համայնքի ավագանու 2026 թվականի մարտի 31-ի թիվ 43-Ա որոշմամբ հաստատված սուբվենցիոն ծրագրերի ցանկում՝ այն համապատասխանեցնելով համայնքի առաջնահերթ կարիքներին և զարգացման ծրագրերին։
Կարգավորման անհրաժեշտությունը պայմանավորված է ծրագրի շրջանակներում ընդգրկված բնակավայրերի ցանկի հստակեցմամբ և ընդլայնմամբ՝ ներառելով նաև Գառնահովիտ և Զարինջա բնակավայրերը, ինչը հնարավորություն կտա ապահովել գազամատակարարման համակարգի առավել ընդգրկուն զարգացում, բարձրացնել բնակչության կենսամակարդակը, ինչպես նաև նպաստել համայնքի սոցիալ-տնտեսական համաչափ զարգացմանը։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումն այլ իրավական ակտերի ընդունման կամ փոփոխություններ կատարելու անհրաժեշտություն չի առաջացնում:
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին
Սույն իրավական ակտի ընդունմամբ նախատեսվում է համայնքի բյուջեում ինչպես եկամուտների, այնպես էլ ծախսերի ավելացում՝ պայմանավորված ՀՀ պետական բյուջեից նպատակային հատկացումների (սուբվենցիաների) ներգրավմամբ և ծրագրերի համաֆինանսավորման ապահովմամբ։ 
Նախագծով առաջարկվող կարգավորումների բնույթն ու նպատակը
Նախագիծը կրում է անհատական  բնույթ և վերաբերում է միայն դրանում նշված բնակավայրերին։ 
Նպատակը ապահովել համայնքային ծրագրերի իրականացման իրավական հիմքերը, պետական և համայնքային միջոցների համատեղ արդյունավետ օգտագործումը, ինչպես նաև բնակչության կենսապայմանների բարելավումը և սոցիալ-տնտեսական զարգացումը։
Իրավական ակտի կիրառման դեպքում ակնկալվող արդյունքները
Սույն որոշման ընդունման և կիրառման արդյունքում ակնկալվում է՝
· Թալին համայնքի Գառնահովիտ, Ոսկեթաս, Զարինջա, Զովասար, Կարմրաշեն, Ներքին Սասնաշեն և Վերին Սասնաշեն բնակավայրերում գազամատակարարման համակարգի ընդլայնում, ինչպես նաև Վերին Բազմաբերդ բնակավայրում գազամատակարարման համակարգի կառուցում,
· բնակավայրերի բնակչության համար բնական գազի հասանելիության ապահովում և կենսապայմանների բարելավում,
· էներգետիկ ծախսերի նվազեցում և այլընտրանքային (ոչ արդյունավետ) վառելիքի օգտագործման կրճատում,
· համայնքի սոցիալ-տնտեսական զարգացման խթանում,
· շրջակա միջավայրի վրա բացասական ազդեցության նվազեցում (վառելիքի մաքուր տեսակների օգտագործման հաշվին),
· համայնքում ներդրումային ծրագրերի իրականացման և ենթակառուցվածքների զարգացման խթանում։

